IBRAH DARIPADA KEMATIAN COVID 19
17 Safar 1443H / 24 SEPTEMBER 2021M

Marilah kita meningkatkan ketakwaan kepada Allah Subhanahu wa
Taala dengan mengerjakan suruhan dan meninggalkan larangan-Nya.
Mudah-mudahan kita mendapat keredaan Allah Subhanahu wa Taala di

dunia dan akhirat.

Sidang Jumaat yang dirahmati Allah Subhanahu wa Ta'ala,



Hidup dan mati adalah merupakan dugaan dan ujian daripada Allah
terhadap hamba-Nya . Sama ada kematian disebabkan oleh tua, sakit, wabak,
kemalangan dan sebagainya, semuanya adalah ketentuan dan ketetapan

Allah Allah Subhanahu wa Ta ala.

Firman Allah Subhanahu wa Taala dalam surah al Mulk ayat 2 :

Yang bermaksud : Yang menjadikan mati dan hidup, supaya menguji

kamu, siapa di antara kamu yang lebih baik amalnya dan Dia Maha Perkasa

lagi Maha Pengampun,

Hakikatnya kematian itu adalah merupakan ujian keimanan daripada
Allah Subhanahu wa Taala untuk mengetahui siapakah dalam kalangan
hamba-Nya yang benar-benar beriman dengan Qada’ dan Qadar Allah swt.
Sifat orang beriman akan sentiasa reda, sabar dan yakin bahawa segala
kejadian hidup dan mati semuanya adalah urusan Allah Subhanahu wa

Taala. Firman Allah Subhanahu wa Ta ala dalam surah al Bagarah ayat 156 :

o\

!

~7

O L LS L g T eA L 2 > - T
Qo Sy ML UL b LTSI6 alim (80 T3]

Yang bermaksud: “Orang yang apabila ditimpa sesuatu kesusahan
(musibah), mereka mengucapkan: "Inna lillaahiwain naailai
hiraaji'uun"(sesungguhnya kami adalah kepunyaan Allah dan kepada Allah
Jualah kami Kembali).



Balasan terhadap orang beriman yang reda dengan kematiannya
apabila ditimpa musibah akan diganjari dengan pahala mati syahid . Sabda
Rasulullah Sallallahu alaihi wasallam dalam hadis yang diriwayatkan oleh

Imam Bukhari dan Muslim,yang bermaksud:

“Sesiapa yang terbunuh di jalan Allah maka dia mati syahid. Sesiapa yang

mati kerana wabak taun (atau lain-lain wabak) maka dia mati syahid.”
Sidang Jumaat yang dirahmati Allah Subhanahu wa Ta'ala,

Pandemik Covid 19 sehingga kini telah meragut nyawa ribuan mangsa
di Malaysia dan jutaan di seluruh dunia. Oleh itu, janganlah kita sengaja
mendedahkan diri kita kepada wabak ini. Firman Allah Subhanahu wa Ta ala
dalam surah al Baqarah ayat 195 :

Yang bermaksud : “Dan belanjakanlah (harta bendamu) di jalan Allah, dan
Jjanganlah kamu menjatuhkan dirimu sendiri ke dalam kebinasaan, dan

berbuat baiklah, kerana sesungguhnya Allah menyukai orang yang berbuat
baik.”

Hakikatnya kematian adalah bukti kekuasaan Allah terhadap hamba-
Nya begitu juga penyakit dan penyembuhnya semuanya datang daripada
Allah Subhanahu wa Tahla. Oleh itu, bagi menyelesaikan masalah
pendemik Covid 19 ini maka hendaklah kita kembali kepada Allah

Subhanahu wa Tahla dengan memperbanyakkan istighfar, berzikir, beramal



soleh, bersedekah, mengimarahkan masjid dengan majlis ilmu dan solat
berjemaah. Kita juga hendaklah menjauhkan segala kemaksiatan yang
menyebabkan kemurkaan Allah hingga mengundang musibah seperti

kematian disebabkan oleh Covid-19.

Yang bermaksud: Dan (Tuhan berfirman lagi): Sekiranya penduduk negeri
1tu, beriman serta bertakwa, tentulah Kami akan membuka kepada mereka
(pintu pengurniaan) yang melimpah-limpah berkatnya, dari langit dan bumi.
Tetapi mereka mendustakan (Rasul Kami), lalu Kami timpakan mereka

dengan azab seksa disebabkan apa yang mereka telah usahakan.

